
911789639 BREKKANS BASTHAUGEN GARD

Mobilnummer E-postadresse

905 70 582 basthaugengard@gmail.com

Kontonummer **** ** 71908

Vedtaksdato Vedtaket er gjort av Søknadsdato Vår referanse

18.11.2021 Alver kommune 31.03.2021 2021/3049, Agros 149363

Vedtak om tilskot til spesielle miljøtiltak i jordbruket – Kanalen på
Mjøs

Alver kommune har vedtatt å innvilge opptil 25 000 kroner i tilskot til BREKKANS Samandrag:
BASTHAUGEN GARD til Kanalen på Mjøs. Frist for å gjennomføre tiltaket og rapportere er
01.12.2024.

Alver kommune viser til søknad av 31.03.2021.

Bakgrunn i saka
BREKKANS BASTHAUGEN GARD søkte om tilskot til spesielle miljøtiltak i jordbruket 31.03.2021.
Du søkjer om totalt 137 148 kroner i tilskot for tiltak perioden 01.10.2021-30.04.2023. Totalt
kostnadsoverslag for tiltaket har du utrekna til 157 148 kroner.

Det er søkt om tilskot til å rydda, rensa opp, drenera og setje istand arealet på begge sider av
kanalen på Sekkene på GBNR 416/4, 416/1 og 416/15. Området er eit vasstrukke beite som har lang
historie som beite- og slåttemark.

Eit særtrekk ved landskapet på denne delen av øya er at det er mange lange og flate daler der det er
vanskeleg å få drenert vekk vatn ved mykje regn. Tidlegare var det på Mjøs-gardane eit eige
"kanalstyre" som sytte for at ein heldt kanalen/bekken som renn gjennom dalen vedlike. I dag er det
berre drift på nokre av gardane, kanalen er brote samman fleire stader og jorda er svært
vasstrukken.

Grunngjeving for vedtaket
Føremålet med tilskot til spesielle miljøtiltak i jordbruket er å fremje natur- og kulturminneverdiane
i kulturlandskapet i jordbruket og redusere forureininga frå jordbruket, utover det som kan ventast
gjennom vanleg jordbruksdrift, jf. (SMIL-forskriften) § forskrift om spesielle miljøtiltak i jordbruket
1.

Ein kan innvilge tilskot til føretak som oppfyller vilkåra i forskrift av 19. desember 2014 nr. 1817 om
produksjonstilskot og avløysartilskot i jordbruket § 2 og § 3 eller § 4.

Tilskot kan også gis til eigar av landbrukseigedom dersom det går føre seg ein produksjon på
landbrukseigedomen som oppfyller vilkåra for tilskot etter forskrifta som nemnt over. Om du sjølv
ikkje eig landbrukseigedomen tiltaket skal gjennomførast på, må det ligge føre løyve frå eigar til

https://lovdata.no/dokument/SF/forskrift/2004-02-04-448

gjennomføring av prosjekt eller tiltak som nemnt i SMIL-forskrifta § 4 og § 5.

Søkaren må også oppfylle vilkår i forskrift av 1. juli 1999 nr. 791 om gjødslingsplanlegging. Det skal
også førast journal over korleis plantevernmiddel som blir brukte, med opplysningar som nemnt i
SMIL-forskrifta § 3 tredje ledd.

Søknaden er vurdert etter prinsippa i naturmangfaldlova §§8-12, jf. §7. Administrasjonen har
gjennomgått artskart og naturbase, og etter ei samla vurdering komme fram til at det omsøkte
tiltaket ikkje er i strid med prinsippa i §§8-12 i naturmangfaldlova.

Vanlig grøfting/ drenering av jordbruksareal fell utanfor formålet for Tilskot til spesielle miljøtiltak i
jordbruket. Det kan likevel løyvast tilskot til utbedring og supplering av hydrotekniske anlegg med
hensikt å redusere risiko for erosjon og avrenning av næringsstoff. Det kan mellom anna løyvast
tilskot til gjenåpning av bekkelukkingar. Kommentar til Forskrift om tilskudd til spesielle miljøtiltak
i jordbruket slår fast: "Gjenåpning av bekkelukkinger innebærer graving av åpen kanal til erstatning
for eksisterende lukket bekk eller avløp, fortrinnsvis av anlegg som må utbedres. Dette vil bidra til
større selvrensende effekt i vannet og kan også ha betydning for pollinerende insekter, biologisk
mangfold, landskapshensyn mv."

Bekken gjennom Sekkene er heilt attgrodd og arealet på sidene av bekken er ute av drift over fleire
bruk. Bekken har utløp i Mjøsvatnet. Vatnet vart kartlagt i arbeidet med vassdirektivet. Mjøsvatnet
er næringsrikt, med svært mykje fosfor. I rapport frå rådgivande biologier AS i 2013 vart vatnet
karakterisert som ein næringsrik innsjø med middels algemengd, men utan blomstring av
blågrønalgar. Det vart slått fast at vatnet har trong for problemkartlegging og moglege tiltaksplanar
etter vassdirektivet.

Kommunen meiner at tiltaket er i tråd med SMIL-ordninga sitt formål jf. Forskrift om spesielle
miljøtiltak i landbruket §1, og at tiltaket går utover det som kan ventast gjennom vanleg
jordbruksdrift. Tiltaket er ikkje del av eit ordinært større dreneringsarbeid, men gjeld kun opning av
bekkelukking. Mjøsvatnet er næringsrikt og kommunen meiner at opning av bekkeløp vil vere nyttig
i dette vassdraget. Tiltaket er venta å betre vasskvalitet i bekken som renn ut i Mjøsvatnet. Tiltaket
vil og bidra til at areal som er ute av drift kjem i bruk att. Området har mange
kulturlandskapskvalitetar og er eit heilskapleg jordbrukslandskap som strekk seg over fleire bruk.

Vedtak

Alver kommune har vedtatt å løyve inntil kr 25 000 til istandsetting av kanalen på Mjøs, på GBNR
416/4, 416/1 og 416/15.

Det vert løyvd tilskot til opning av bekkeløpet. Arbeid med flytting og profilering av massar samt
arbeid med å bygge opp att køyrebruer vert vurdert til å falle utanfor formålet med Tilskot til
spesielle miljøtiltak i jordbruket og det vert difor ikkje løyvd tilskot til dette.

Kostnadsoverlaget er noko justert i forhold til søknad.

Godkjent kostnadsoverslag:

Tiltak Kostnad
Rydding, tilrigging og oppgraving av kanalen 50 000 kr

Tilskot (50% av kostnad) 25 000 kr

Alver kommune har vedtatt å innvilge opptil 25 000 kroner i tilskot.

Vilkår for tilskotet
Frist for å gjennomføre tiltaket og rapportere er 01.12.2024. Dersom du ikkje overheld fristen, fell
tilskotet vekk.

Innvilging av tilskot inneber ikkje at tiltaket er godkjent etter anna regelverk, som til dømes plan- og
bygningslova, kulturminnelova, naturmangfaldlova, vassressurslova eller forureiningsforskrifta. Du
må sjølv skaffe deg slikt løyve dersom det trengs, og dette må du gjere før du går i gang med tiltaket
du no har fått tilskot til.

Frist for gjennomføring av tiltaket er sett til inntil tre år frå tildeling.
Det kan søkjast om utsetjing av arbeidsfrist i inntil to år ut frå skriftleg grunngjeving, seinast
ein månad før oppsett frist går ut.
Løyvd tilskot kan trekkjast attende heilt eller delvis dersom det oppstår tilhøve som er i strid
med føresetnadane for ordninga jfr § 10 i forskrifta om spesielle miljøtiltak i jordbruket.

Rapportering og utbetaling
Når tiltaket er gjennomført, må du sende inn dokumentasjon på at tiltaket er gjennomført etter dei
vilkåra som er sett i dette brevet. Du skal rapportere om måloppnåing og bruken av tilskottet slik
rapporteringsskjemaet angir.

Sluttrapport skal innehalda:

Utfylt rapporteringsskjema for eingongstiltak/investeringstiltak, inkludert rekneskap.
Rekneskapet bør settast opp slik at det kan samanliknast med kostnadsoverslaget i søknaden.
Timeliste
Bilag på innkjøpt materiell
Foto av utført tiltak

Alver kommune betaler ut det innvilga tilskotet etter at du skriftleg har bede om det, og når vi har
godkjent rapport og sluttrekneskapen for prosjektet eller tiltaket. Du kan be om utbetaling digitalt
via Altinn.

For eitt-årige eller mindre prosjekt skal utbetalinga som hovudregel skje etter at prosjektet er
avslutta. For fleirårige tilskot kan det vere aktuelt å betale ut delar undervegs i prosjektperioden.
Delar av tilskotet kan utbetalast etter kvart som du godtgjer framdrift i gjennomføring av tiltaket og
vi har godkjend rapporteringa. Minst 25 prosent av tilskotet blir halde attende til tiltaket er fullført
og sluttrapporteringa er godkjend.

Landbruksdirektoratet sitt rapporteringsskjema for eingongstiltak/investeringstiltak skal fyllast ut
og leggast ved når du ber om del- og sluttutbetaling. Bruk denne malen

Godkjent kostnadsoverslag for tiltaket er 50 000 kroner. Utbetalt tilskot kan ikkje overstige 50 % av
godkjende kostnader for å utføre tiltaket. Dersom kostnaden for å utføre tiltaket er lågare enn
godkjent kostnadsoverslag kan tilskotsbeløpet bli justert ned.

Kontroll
Kommunen, statsforvaltaren og Landbruksdirektoratet kan gjere kontroll etter SMIL-forskrifta § 9.

Omgjering, tilbakebetaling og motrekning
Vedtak om innvilga tilskot kan bli gjort om og utbetalt tilskot kan bli kravd betalt tilbake etter SMIL-
forskrifta § 10 dersom det blir avdekka tilhøve som er i strid med det som er føresett ved innvilging
av tilskotet.

https://www.landbruksdirektoratet.no/nb/jordbruk/ordninger-for-jordbruk/tilskudd-til-utvalgte-kulturlandskap-i-jordbruket/_/attachment/download/f05e5587-1f69-41b7-a283-eeffb8e6d61b:b0916e4491716eebbd93581d191e6138382d6cff/Rapportering%20og%20utbetalingsanmodning%20for%20engangs%20og%20investeringstilskudd.docx

Klagerett
Du kan klage på dette vedtaket til Statsforvalteren i Vestland. Send klaga til Alver kommune. Vi vil
sende saka vidare til Statsforvalteren i Vestland dersom vi ikkje gjer om vedtaket. Klagefristen er tre
veker etter at du har motteke dette brevet, jf. forvaltingslova § 29. Du kan òg be om å få sjå
dokumenta i saka, jf. forvaltingslova § 18 og § 19.

Meir informasjon
På kan du finne meir informasjon om spesielle miljøtiltak i nettsidene til Landbruksdirektoratet
jordbruket.

Med helsing
for Alver kommune

Saksbehandla av: Marie Victoria Rekdal Skogrand

Godkjend av: Laila Bjørge

https://www.landbruksdirektoratet.no/nb/jordbruk/ordninger-for-jordbruk/tilskudd-til-spesielle-miljotiltak-i-jordbruket-smil

